
СУВДА ЭРУВЧИ КВЕРЦЕТИННИНГ САМАРАДОРЛИГИ 

Abu Ali ibn Sino nomidagi Buxoro davlat tibbiyot instituti, O‘zbekiston, Buxoro, st. A. Navoiy. 1 

 Резюме

Мақолада кверцетин биофлавоноидининг тадқиқотлар натижасида аниқланган

фармакологик хусусиятлари адабиётлар таҳлили асосида баён қилинган. Кверцетиннинг 

сувда эрувчи тури бўлмиш корвитиннинг кардиопротектор, нейропротектор, 

яллиғланишга қарши ва антиоксидант хусусиятлари тиббиётнинг кўпгина соҳаларида 

самарали қўлланилиши кўрсатилган. 

Калит сўзлар: кверцетин, корвитин, фармакотерапия, кардиопротектор, 

нейропротектор, яллиғланишга қарши ва антиоксидант. 

ЭФФЕКТИВНОСТЬ ВОДОРАСТВОРИМОГО КВЕРЦЕТИНА 

Раджабов Н.Г. https://orcid.org/0009-0007-4949-2500 

г. Бухара, ул. А. Навои. 1 Тел: +998 (65) 223-00-50 e-mail: info@bsmi.uz 

 Резюме

В статье на основе анализа литературы описаны фармакологические свойства

биофлавоноида кверцетина, вқявленные в результате научнқх исследований. 

Кардиопротекторные, нейропротекторные, противовоспалительные и антиоксидантные 

свойства водорастворимой формы кверцетина - корвитина , доказали свою 

эффективность во многих областях медицины. 

Ключевые слова: кверцетин, корвитин, фармакотерапия, кардиопротекторное, 

нейропротекторное, противовоспалительное и антиоксидантное действие. 

 Resume

The article, based on an analysis of the literature, describes the pharmacological properties of

the bioflavonoid quercetin, revealed as a result of scientific research. The cardioprotective, 

neuroprotective, anti-inflammatory and antioxidant properties of the water-soluble form of 

quercetin, corvitin, have proven effective in many areas of medicine. 

Key words: quercetin, corvitin, pharmacotherapy, cardioprotective, neuroprotective, anti-

inflammatory and antioxidant effects. 

Долзарблиги  

 лавоноидлар деб аталадиган бирикмалар,  сувда  эрийдиган  ўсимлик  моддалари  синфига  

  мансуб бўлиб, мавжуд бўлган барча биофлавоноидлар ичида энг машҳурларидан бири, бу 

– кверцетиндир [15].

Кверцетин кўплаб сабзавот ва меваларга ранг берувчи, ўсимлик пигментлари гуруҳига 

кирувчи моддадир. Флавоноид кверцетин кўплаб ўсимлик флавоноид гликозидларининг 

агликонидир, шу жумладан рутин ва Р витаминининг ҳам [21].  

Барча флавоноидлар сингари, у антиоксидант таъсирга эга, чунки у эркин радикалларни 

бартараф этиш ва турли молекулаларнинг оксидланиш жараёнларини бошқаришга қодир. 

Бундан келиб чиқадики, кверцетин организмни эркин радикалларнинг салбий таъсиридан, 

айниқса, ҳужайра мембраналарининг шикастланишидан, ДНКдаги ўзгаришлардан ва 

ҳужайрани бузилишдан ҳимоя қилади. Бундай хусусиятлари туфайли ушбу флавоноиддан 

терапияда яллиғланиш жараёнларига қарши, аллергик реакцияларда, юрак касалликлари ва 

бошқа хасталиклар билан курашишда фойдаланиш имконини беради. Сўнгги йиллардаги 

тадқиқотлар шуни кўрсатдики, кверцетин холестерин заррачаларининг парчаланишини олдини 

олади, шунинг учун кўп флавоноидларга бой озиқ-овқатларни истеъмол қиладиган одамларда 

холестерин даражаси паст бўлади. Бундан ташқари, улар орасида гипертония ҳолатлари ҳам 

камроқ учрайди [22]. 

Бостон университети тиббиёт факультетининг “Биологик регуляторлар ва гомеостатик 

агентлар” журналида чоп этилган тадқиқот натижалари кверцетинга бой диета ва саратон 

хавфини камайтириш ўртасидаги боғлиқликни кўрсатди. Шу сабабли, кверцетин саратон 

касаллигининг олдини олиш ва саратон ҳужайраларининг ўсишини олдини олиш учун ноёб 

хусусиятга эга модда сифатида, саратон касаллигини даволашнинг турли усулларига самарали 

қўшимча қилинишига асослар мавжуд [26]. 

Кверцетин организмдаги мавжуд яллиғланиш жараёнларини камайтиришга ва яллиғланишга 

қарши цитокинларнинг шаклланишига тўсқинлик қилиб, янги яллиғланиш жараёнлари хавфини 

камайтиришга қодир. Бунда кверцетин циклоксигеназаларнинг фаоллигига таъсири ва шунга 

мос равишда яллиғланиш жараёнларида иштирок этадиган ПГE2 ёки простагландин-2 ишлаб 

чиқарилишини тўхтатиши туфайли яллиғланишга қарши таъсир этади. Шунингдек, кверцетин 

қўшимча равишда яллиғланиш реакцияси воситачиларининг секрециясини, шу жумладан 

гистаминнинг чиқарилишини ингибициялайди ва шу билан аллергик реакциянинг 

ривожланишини ҳам чеклай олади [25].  

Кимёвий формуласи C15H10O7 бўлган кверцетин гликозид ҳосиласи шаклида ёки эркин 

ҳолатда бўлиши мумкин. У ўсимлик экстрактларидан кристалланиш йўли билан олинади. Ушбу 

фаол бирикманинг сувда эрувчи дори воситаси – корвитин кўплаб касалликларда, айниқса 

юрак-қон томир касалликларида самарали қўлланилиши дунё олимлари томонидан эътироф 

этилган [9, 27].  

Маълумки, юракдаги патологик жараёнлар ҳужайра мембранасининг дисфункцияси 

(фосфолипазалар ва оксигеназаларнинг фаоллашиши), эркин радикалларнинг шаклланиши, 

липид пероксидациясининг фаоллашиши, патологик цитокинларнинг ҳосил бўлиши, 

эндотелиал дисфункция, ҳамда кардиомиоцитлар апоптози натижасида ривожланади. Бунда 

етакчи роль липоксигеназаларнинг фаоллашиши ва коронар перфузиянинг камайишига, 

миокарднинг электр барқарорлиги ёмонлашишига ҳамда қон реологик хусусиятларига салбий 

таъсир кўрсатадиган, арахидон кислотаси ҳосилаларига тегишли. Шунинг учун липоксигеназа 

фаоллигини ингибициялаш юрак етишмовчилиги бўлган беморларни даволашда муҳим 

йўналиш ҳисобланади [9, 14, 18, 19].  

Украина олимларининг таъкидлашларича,  кверцетин биофлаваноиди асосида ишлаб 

чиқарилаётган, унинг сувда эрувчи воситаси - корвитиннинг фосфолипидларнинг 

(фосфолипазлар, липоксигеназлар, циклоксигеназлар) парчаланишида иштирок этадиган 

ферментларнинг фаоллигига, эркин радикал жараёнларнинг фаоллашишига, азот оксиди, 

протеинкиназа ва бошқа ферментлар ишлаб чиқарилишига таъсир қилиши исботланган. 

Адабиётларда келтирилишича, сўнгги йилларда ўтказилган тадқиқотларда кверцетиннинг сувда 

эрувчи тури бўлган корвитин тромбоцитларда ҳужайра ичидаги кальций ионлари 

кўпайишининг олдини олади ва уларнинг агрегациясига тўсқинлик қилади. Корвитиннинг 

кардиопротектив хусусияти унинг антиоксидант таъсири ва қон айланишининг яхшиланиши 

туфайли кардиомиоцитларнинг энергия таъминоти ошиши билан боғлиқ [16, 10, 20]. 

Антиоксидант ва мембранастабилловчи таъсирлари туфайли  кверцетин капиллярларни 

барқарорлаштиради ва улар ўтказувчанлигини пасайтиради. Кверцетин арахидон кислотаси 

метаболизмининг липоксигеназа йўлини блоклаши натижасида яллиғланишга қарши таъсирга 

эга, лейкотриенлар, серотонин ва бошқа яллиғланиш воситачиларининг синтезини пасайтиради 

[3, 6, 11]. 

Экспериментал тадқиқотлар шуни кўрсатадики, кверцетин саратон билан боғлиқ 

микроРНКларни модуляция қилиши ва шу билан ўсманинг ҳосил бўлиши ва ривожланишини 

блоклаши мумкин. Кверцетиннинг ўсмага қарши таъсири асосан импульсацияни тартибга 

солиш, саратон ҳужайралари кўпайишини, инвазия ва метастаз жараёнларининг 

ингибирланиши, апоптоз, аутофагия, ўсмаларнинг кимётерапияга сезгирлигини ошириш ва 

дорига сезгирликни оширишни ўз ичига олади [12, 23]. 

Кверцетиннинг эозинофиллар, семиз ҳужайралар фаоллигини ва гистамин чиқарилишини 

пасайтириш орқали иммун тизим функциясини модуляция қилиши, яллиғланишга қарши 

таъсири in vitro аниқланган. Кверцетин базофиллар ва семиз ҳужайралар мембраналарини 

барқарорлаштиради, Th1/Th2 нисбатини тартибга солади ва В ҳужайралари томонидан 

антигенга хос IgE антителоларини чиқаришни камайтиради. У in vivo аллергеннинг 

сенсибилизациясини ва юқори нафас йўлларининг аллергенга сезгирлигини пасайтириб, 20 

мг/кг дозада бронходилатация хусусиятини намоён қилади. Тадқиқотларда in vitro кверцетин 

фосфолипаза C фаоллигини, инозитол фосфат синтезини ва гистамин ёки брадикининга жавоб 

реакциясини бевосита камайтиради. Кверцетин, шунингдек, антигиперсекретор восита деб 

ҳисобланиши ҳам мумкин, чунки у бронх силлиқ мушакларининг нормал ҳаракатини сақлаб, 

юқори нафас йўллари эпителий ҳужайралари томонидан шиллиқ секрециясини самарали 

равишда пасайтиради [8, 17]. 

Кверцетиннинг репаратив хусусиятлари жароҳатни даволашни тезлаштиришда намоён 

бўлади. Флавоноид суяк тўқимасини қайта қуриш жараёнларига таъсир қилиши мумкин, у 

доимий иммуномодуляцион фаолликни намойиш этади. Диуретик, антиспазмотик ва 

антисклеротик хусусиятлар ҳам экспериментал тарзда аниқланган. Кверцетин қон босимини 

нормаллаштиришга ва инсулин ишлаб чиқаришни рағбатлантиришга, тромбоксан синтезини 

ингибициялаш ва тромбоцитлар агрегациясини секинлаштиришга қодир. Шулар билан бир 

қаторда кверцетин ярага қарши таъсир кўрсатади, шунингдек, радиопротектив фаолликка эга 

(рентген ва гамма нурланишидан кейин) [4, 7, 23]. 

Клиник тадқиқотлар натижасида кверцетиннинг сувда эрувчи тури - корвитиннинг 

нейропротектор самарадорлиги ишемик инсульт билан оғриган беморларда аниқланган. Ушбу 

хусусияти натижасида бузилган неврологик функцияларнинг тикланиши ва когнитив 

нуқсонларнинг бартараф этилиши, айниқса чап ярим шарлар фаоллигининг ошиши кузатилган 

[5, 9, 12].  

Оғир мия шикастланиши модели билан каламушларда ўтказилган тажрибаларда 

антиоксидант тизим ферментларининг фаоллиги (супероксиддисмугаза ва каталаза), миядаги 

липид пероксидланиш маҳсулотларига (диен коньюгатлари ва б.), таъсири ўрганилганида, 150 

мг/кг миқдордада корвитин диен коньюгатлари даражасини пасайтиради, 

супероксиддисмутазани максимал даражада рағбатлантиради ва организмнинг антиоксидант 

тизими фаолиятини стимуллайди [4, 6, 8, 13].  

Шундай ўрганишлар жараёнида, миокард инфаркти мавжуд беморларда кверцетин 

(корвитин) қабул қилган асосий гуруҳдаги беморлар стандарт терапия курси олган беморлар 

билан солиштирилганида, асоратларнинг камроқ ривожланиши қайд этилган, юрак ритми ва 

ўтказувчанлигининг бузилиши частотаси ҳам сезиларли даражада камайган [9, 10, 16, 17, 20]. 

Ўзбекистонлик олимларнинг қатор тадқиқотлари натижасидаги структуравий таҳлиллар 

шуни кўрсатадики, кверцетин липооксигеназа ферменти билан C3-on ва C4-on боғлари орқали 

бирикиши натижасида деградасияга учраб фермент активлиги ингибирланади, натижада 

кверцетиннинг антиоксидантлик, шунингдек, яллиғланишга, ўсмага, қандли диабетга ва 

микробларга қарши жуда кенг спектрли биологик таъсирга эга модда эканлиги аниқланган [24]. 

Гипоосмотик стрессс шароитида ҳужайра ҳажм бошқарилишига кверцетин ва ҳосилалари 

концентрацияга боғлиқ таъсири текширилганда, кверсетин 100 мкМ, пентаацилкверцетин 10 

мкМдан бошлаб таъсир этиши кузатилди. Пентаметилкверцетин эса фақат энг юқори 

концентрацияда яъни 200 мкМдагина ҳужайра ҳажм бошқарилишига таъсир этиши аниқланди. 

Бунда пентаацилкверцетин энг кучли ингибирловчи таъсирга эга деб хулоса қилинган [1, 27]. 

Олиб   борилган   тажрибаларда   кверсетин   ва   рутан полифеноллари    каламуш    юрак    

митохондрияси    митоК+АТФ–канали    дисфункциясига  коррекцияловчи  таъсир  қилиб  

уларнинг  фоллигини  оширди.  квертсетин полифеноллари асосида, мақсадга йўналтирилган 

ҳолда мембранафаол, антиоксидант ва антирадикал хоссаларига эга янги доривор воситалар  

яратишда фойдаланиш тавсия этилади [2, 26].  

Хулоса 

Хулоса ўрнида шуни қайд этиш зарурки, кверцетин ўзининг антиоксидант, 

кардиопротектив, нейропротектор, регенератив, яллиғланишга қарши, иммуномодулятор ва 

бошқа кўплаб ижобий фармакологик самаралари туфайли тиббиётнинг барча соҳаларига 

шиддат билан кириб келмоқда. Кверцетин асосида дори воситаларини яратиш устида дунё 

олимлари томонидан, шу қаторда ўзбекистонлик олимлар томонидан ҳам  қатор илмий 

изланишлар давом этмоқда. 

